
Apakah kegunaan Olumiant 
Radang sendi reumatoid (rheumatoid 
arthritis) 
Olumiant digunakan untuk merawat 
orang dewasa yang mengalami radang 
sendi reumatoid, sejenis penyakit 
radang sendi yang sederhana atau 
teruk, sekiranya rawatan yang 
sebelumnya tidak berkesan atau tidak 
sesuai. 
 
Olumiant boleh digunakan secara 
bersendirian atau bersama dengan 
ubat- ubatan lain, seperti methotrexate. 
 
Radang kulit (atopic dermatitis) 
Olumiant digunakan untuk merawat 
kanank-kanak dari umur 2 tahun, 
remaja dan orang dewasa yang 
mengalami radang kulit peringkat 
sederhana hingga teruk, ia juga 
dikenali sebagai ekzema atopik. 
Olumiant boleh digunakan bersama 
atau tanpa ubat ekzema yang disapu 
pada kulit. 
 
Keguguran rambut yang teruk / 
kebotakan (alopecia areata) 
Olumiant digunakan untuk merawat 
orang dewasa yang menghidapi 
alopecia areata yang teruk, penyakit 
autoimun yang dicirikan oleh 
keradangan, keguguran rambut tanpa 
parut pada kulit kepala, muka dan 
kadang-kadang pada bahagian lain 
badan yang boleh berulang dan 
merebak (progresif). 
 
Kanak-kanak dan remaja 
Artritis idiopatik juvenil poliartikular, 
artritis berkaitan entesitis, dan artritis 
psoriatik juvenil 
Olumiant digunakan untuk merawat 

artritis idiopatik juvenil poliartikular 
yang aktif, iaitu penyakit radang pada 
sendi, dalam kalangan kanak-kanak 
berumur 2 tahun ke atas. 
Olumiant juga digunakan untuk 
merawat artritis berkaitan entesitis 
yang aktif, iaitu penyakit radang pada 
sendi dan kawasan di mana tendon 
bersambung dengan tulang, dalam 
kalangan kanak- kanak berumur 2 
tahun ke atas. 
Olumiant turut digunakan untuk 
merawat artritis psoriatik juvenil yang 
aktif, iaitu keadaan radang pada sendi 
yang sering disertai psoriasis, dalam 
kalangan kanak- kanak berumur 2 
tahun ke atas. 
Olumiant boleh digunakan secara 
bersendirian atau bersama 
methotrexate. 
 
Bagaimana Olumiant berfungsi  
Olumiant mengandungi bahan aktif 
yang bernama baricitinib. Ianya 
tergolong dalam golongan ubat-ubatan 
yang dikenali sebagai Janus kinase 
inhibitors, yang boleh membantu 
mengurangkan keradangan. 
 
Radang sendi reumatoid (rheumatoid 
arthritis) 
Olumiant berfungi dengan 
mengurangkan aktiviti satu enzim di 
dalam badan yang bernama ‘Janus 
kinase’, yang terlibat dalam proses 
keradangan. Dengan mengurangkan 
aktiviti enzim ini, Olumiant boleh 
membantu mengurangkan kesakitan, 
kekerasan dan bengkak pada bahagian 
sendi, keletihan, dan bantu 
memperlahankan kerosakan pada 
bahagian tulang dan rawan di dalam 
sendi. Kesan-kesan ini boleh 
membantu anda melakukan aktiviti-
aktiviti harian biasa dan 
mempertingkatkan kualiti hidup yang 
berkaitan dengan kesihatan pesakit 
yang mengalami radang sendi 
reumatoid. 
 
Radang kulit (atopic dermatitis)  
Olumiant berfungsi dengan 
mengurangkan aktiviti enzim dalam 
badan yang disebut ‘Janus kinase’, 
yang terlibat dalam keradangan. 
Dengan mengurangkan aktiviti enzim 
ini, Olumiant membantu memperbaiki 
keadaan kulit anda dan 
mengurangkan rasa gatal. Selain itu, 
Olumiant membantu memperbaiki 

gangguan tidur anda (kerana gatal) 
dan kualiti hidup keseluruhan. 
Olumiant juga terbukti dapat 
memperbaiki gejala sakit kulit, 
kegelisahan, dan kemurungan yang 
berkaitan dengan atopic dermatitis. 
 
Keguguran rambut yang teruk / 
kebotakan (alopecia areata) 
Olumiant berfungsi dengan 
mengurangkan aktiviti enzim dalam 
badan yang dipanggil 'Janus kinase', 
yang terlibat dalam keradangan. 
Dengan mengurangkan aktiviti enzim 
ini, Olumiant membantu rambut untuk 
tumbuh semula pada kulit kepala, 
muka dan bahagian lain badan yang 
terjejas oleh penyakit ini. 

Sebelum menggunakan Olumiant 
- Apabila anda tidak boleh 
menggunakannya 
Jangan mengambil Olumiant: 
• jika anda mempunyai alahan 
kepada baricitinib atau mana-mana 
bahan kandungan dalam ubat ini 
(sila rujuk bahagian Maklumat 
Lanjut). 
• jika anda hamil atau fikir anda 
mungkin hamil. 

Kanak-kanak dan remaja 
Jika boleh, kanak-kanak dan remaja 
harus divaksinasi sebelum 
menggunakan Olumiant. 

Jangan berikan ubat ini kepada kanak- 
kanak di bawah umur 2 tahun. 
 
Jangan berikan ubat ini kepada kanak- 
kanak dan remaja yang menghidapi 
alopecia areata di bawah umur 18 
tahun kerana tiada kajian yang 
dilakukan dalam kumpulan pesakit ini. 

Mengandung dan menyusukan anak 
Jika anda hamil atau menyusu anak, 
fikir anda mungkin hamil atau 
merancang untuk mempunyai anak, 
dapatkan nasihat daripada doktor atau 
ahli farmasi anda sebelum mengambil 
ubat ini. 
 
Anda patut menggunakan cara 
pencegahan kehamilan yang berkesan 
untuk mencegah kehamilan semasa 
rawatan dengan Olumiant dan 
sekurang- kurangnya satu minggu 
selepas rawatan Olumiant yang 

terakhir. Anda mesti memberitahu 
doktor anda sekiranya anda hamil 
sebab Olumiant tidak patut digunakan 
semasa hamil. 
 
Anda tidak patut mengambil Olumiant 
semasa menyusu anak kerana ianya 
tidak diketahui sama ada ubat ini 
boleh melalui susu badan. Anda patut 
berbincang dengan doktor anda jika 
anda perlu menyusu anak atau 
mengambil Olumiant. Anda tidak 
patut melakukan kedua-duanya. 
 

- Sebelum anda mula 
menggunakannya 

Bincang dengan doktor atau ahli 
farmasi anda sebelum dan semasa 
menjalani rawatan dengan Olumiant 
sekiranya anda: 
• berumur lebih daripada 65 tahun. 

Pesakit berumur 65 tahun ke atas 
mungkin berisiko lebih tinggi 
mendapat jangkitan, masalah 
jantung termasuk serangan jantung 
dan beberapa jenis kanser. Doktor 
anda akan berbincang dengan anda 
jika Olumiant sesuai untuk anda 

• mengalami jangkitan, atau jika 
anda sering mengalami jangkitan. 
Beritahu doktor anda jika anda 
mengalami luka dan mengalami 
simptom-simptom seperti demam 
dan berasa lebih letih dari biasa 
kerana ini mungkin gejala-gejala 
jangkitan. Olumiant boleh 
mengurangkan kebolehan badan 
anda mengatasi jangkitan dan 
mungkin menyebabkan jangkitan 
yang sedia ada bertambah teruk 
atau meningkatkan peluang 
mengalami jangkitan. Jika anda 
menghidap diabetes atau berumur 
lebih daripada 65 tahun anda 
mungkin mempunyai peluang yang 
lebih tinggi untuk mendapat 
jangkitan. 

• sedang menghidapi, atau pernah 
menghidapi penyakit tuberkulosis. 
Anda mungkin perlu menjalani 
ujian untuk penyakit tuberkulosis 
sebelum anda diberi Olumiant. 
Beritahu doktor anda jika anda 
mengalami batuk yang berterusan, 
demam, berpeluh pada waktu 
malam dan penurunan berat badan 
semasa menjalani rawatan dengan 
Olumiant kerana ini mungkin 
gejala-gejala tuberkulosis. 

• pernah mengalami jangkitan herpes 

(penyakit kayap), kerana Olumiant 
mungkin menyebabkan penyakit 
ini berulang. Beritahu doktor anda 
jika anda mengalami ruam kulit 
berbisul yang sakit semasa 
menjalani rawatan dengan 
Olumiant kerana ini mungkin 
gejala-gejala penyakit kayap. 

• sedang menghidapi, atau pernah 
menghidapi penyakit hepatitis B 
atau C. 

• dijangka akan mengambil vaksin. 
Anda tidak patut diberi sesetengah 
jenis vaksin (hidup) semasa 
menggunakan Olumiant. 

• menghidapi atau pernah 
menghidapi penyakit kanser, 
merokok atau pernah merokok 
pada masa lalu, kerana doktor anda 
akan berbincang dengan anda jika 
Olumiant sesuai untuk anda. 

• mempunyai hati yang tidak 
berfungsi dengan baik. 

• mempunyai, atau pernah 
mengalami, masalah jantung, 
kerana doktor anda akan 
berbincang dengan anda jika 
Olumiant sesuai untuk anda 

• pernah mengalami bekuan darah di 
dalam salur darah kaki (deep vein 
thrombosis) atau paru-paru 
(pulmonary embolism), atau 
mempunyai risiko yang lebih tinggi 
untuk mengalaminya (contohnya: 
jika anda baru sahaja menjalani 
pembedahan besar, jika anda 
menggunakan kontraseptif hormon\ 
terapi penggantian hormon, atau 
jika anda atau saudara terdekat 
dikenal pasti mempunyai masalah 
dalam pembekuan darah). Doktor 
anda akan berbincang dengan anda 
jika Olumiant sesuai untuk anda. 
Beritahu doktor anda jika anda 
mengalami sesak nafas secara tiba-
tiba atau kesukaran bernafas, sakit 
dada atau sakit di bahagian atas 
belakang, bengkak kaki atau 
lengan, sakit kaki atau kelembutan, 
atau kemerahan atau perubahan 
warna pada kaki atau lengan kerana 
ini mungkin tanda- tanda bekuan 
darah di dalam salur darah anda. 

• pernah mengalami diverticulitis 
(sejenis radang usus besar) atau 
ulser pada perut atau usus. 

• Kanser kulit bukan melanoma 
dapat diperhatikan pada pesakit 

yang mengambil Olumiant. Doktor 
anda mungkin mengesyorkan agar 
anda menjalani pemeriksaan kulit 
secara berkala semasa mengambil 
Olumiant. Jika belur (lesion) kulit 
baru muncul semasa atau selepas 
terapi atau jika belur (lesion) sedia 
ada berubah rupa, beritahu doktor 
anda. 

Anda mungkin memerlukan ujian 
darah sebelum anda mula mengambil 
Olumiant atau semasa anda sedang 
mengambilnya, untuk menguji sama 
ada anda mengalami bilangan sel darah 
merah yang kurang (anaemia), 
bilangan sel darah putih yang kurang 
(neutropaenia atau lymphopaenia), 
kandungan lemak darah (kolesterol) 
tinggi atau paras enzim hati yang 
tinggi, untuk memastikan bahawa 
rawatan dengan Olumiant tidak 
membawa sebarang masalah. 
 

- Mengambil ubat-ubatan lain 
Sila beritahu doktor atau ahli farmasi 
anda jika anda sedang mengambil, 
telah baru-baru ini mengambil atau 
mungkin akan mengambil sebarang 
ubat-ubatan lain. 
 
Beritahu doktor atau ahli farmasi anda 
sebelum mengambil Olumiant jika 
anda mengambil sebarang ubat-ubatan 
lain seperti: 
• probenecid (untuk penyakit gout), 

kerana ubat ini mungkin 
meningkatkan paras Olumiant di 
dalam darah anda. Jika anda 
sedang mengambil probenecid, 
dos Olumiant yang patut diambil 
adalah 2 mg sekali sehari. 

• Ubat anti-reumatoid jenis suntikan. 
• Suntikan ubat yang menekan 

sistem imun, termasuk terapi 
biologi (antibodi) yang disasarkan 

• Ubat-ubatan yang digunakan 
untuk mengawal gerak balas 
imun, seperti azathioprine, 
tacrolimus atau ciclosporin. 

• Ubat-ubatan yang tergolong 
dalam golongan ubat Janus kinase 
inhibitors. 

• ubat-ubatan yang boleh 
meningkatkan risiko 
diverticulitis seperti ubat anti-
radang bukan steroid (biasanya 
digunakan untuk mengubati 
kesakitan otot dan sendi dan / 

atau keradangan) dan / atau 
opioid (digunakan untuk 
merawat kesakitan yang teruk), 
dan / atau kortikosteroid 
(biasanya digunakan untuk 
merawat keadaan keradangan) 
(lihat Kesan-kesan sampingan). 

• Ubat-ubatan untuk merawat 
kencing manis atau jika anda 
menghidap diabetes. Doktor 
anda mungkin memutuskan sama 
ada anda memerlukan kurang 
ubat anti-diabetik semasa 
mengambil Olumiant. 

Cara menggunakan Olumiant 
- Berapa banyak yang boleh 

digunakan 
Rawatan harus dimulakan oleh seorang 
doktor yang berpengalaman dalam 
mendiagnos dan merawat keadaan 
anda. Anda harus sentiasa mengambil 
ubat ini seperti yang dinasihatkan oleh 
doktor atau ahli farmasi anda. Semak 
dengan doktor atau ahli farmasi anda 
sekiranaya anda tidak pasti. 
 
Radang sendi reumatoid (rheumatoid 
arthritis), radang kulit (atopic 
dermatitis) dan Keguguran rambut 
yang teruk/ kebotakan (alopecia 
areata) bagi orang dewasa 

Dos yang disyorkan adalah 4 mg sekali 
sehari. Doktor anda mungkin akan 
memberi dos yang lebih rendah iaitu 2 
mg sekali sehari, terutamanya jika 
anda berumur melebihi 65 tahun atau 
jika anda berisiko tinggi untuk 
mengalami jangkitan, bekuan darah, 
masalah jantung (major 
cardiovascular events) atau kanser. 
 
Jika ubat anda berkesan, doktor anda 
mungkin akan membuat cadangan 
untuk menurunkan dos anda. 
 
Jika buah pinggang anda tidak 
berfungsi dengan baik, dos Olumiant 
yang disyorkan adalah 2 mg sekali 
sehari. 
 
Penggunaan bagi kanak-kanak dan 
remaja 
Dos yang disyorkan ialah 4 mg sekali 
sehari untuk pesakit ≥ 30 kg. Bagi 
pesakit 10 kg hingga <30 kg dos yang 
disyorkan ialah 2 mg sekali sehari. 
 
Bagi kanak-kanak yang mempunyai 

berat kurang daripada 30 kg dan 
mengambil penghalang OAT3 atau 
mengalami kegagalan buah pinggang 
sederhana, dos tidak sepatutnya 
melebihi 1 mg sekali sehari. Walau 
bagaimanapun, kerana kekuatan dos ini 
tidak tersedia, Olumiant tidak 
disyorkan untuk pesakit-pesakit ini. 
 
Bagi pesakit kanak-kanak yang tidak 
dapat menelan keseluruhan tablet, 
tablet boleh dilarut di dalam air: 
- Letakkan seluruh tablet dalam bekas 
dengan 5-10 mL air pada suhu bilik 
dan kacau perlahan-lahan untuk 
melarutkan (pecah) tablet. Ia mungkin 
mengambil masa sehingga 10 minit 
untuk tablet melarut menjadi larutan 
merah jambu pucat keruh. Sedikit 
bahan terampai mungkin terhasil. 
- Selepas tablet larut, kacau perlahan- 
lahan sekali lagi dan kemudian 
telan larutan tersebut dengan serta-
merta 
- Bilas bekas dengan 5-10 mL air pada 
suhu bilik, dan telan campuran dengan 
segera untuk memastikan dos penuh 
diambil. 
 
Hanya air harus digunakan untuk 
melarutkan tablet. 
Selepas tablet larut di dalam air, ia 
boleh digunakan sehingga 4 jam jika 
disimpan pada suhu bilik. 
Jika tablet larut di dalam air dan hanya 
sebahagian daripada dos yang terlarut 
diambil, tunggu sehingga hari 
berikutnya untuk mengambil dos yang 
dijadualkan seterusnya. 
 

- Bila hendak menggunakannya 
Olumiant adalah untuk kegunaan 
oral. Anda patut menelan tablet 
Olumiant anda dengan segelas air. 
Anda boleh mengambil tablet anda 
dengan atau tanpa makanan. Untuk 
membantu anda ingat mengambil 
Olumiant, anda mungkin boleh 
mengambilnya pada waktu yang 
sama setiap hari. 

- Berapa lama untuk 
menggunakannya  
Jangan berhenti mengambil Olumiant 
kecuali diberitahu oleh doktor anda. 

- Jika anda terlupa menggunakannya 
Jika anda terlupa satu dos, ambil 
dos tersebut sebaik sahaja anda ingat. 

Jika anda terlupa dos anda untuk satu 
hari, abaikan dos yang dilupa dan hanya 
ambil satu dos seperti biasa pada 
keesokan hari. Jangan menggandakan 
dos anda untuk menggantikan tablet 
yang dilupa. 
 

- Jika anda menggunakan terlalu 
banyak (berlebihan) 

Jika anda terlebih ambil Olumiant, 
hubungi doktor anda. Anda mungkin 
mengalami kesan-kesan sampingan 
yang disenaraikan di bahagian Kesan-
kesan sampingan. 
 
Semasa menggunakan Olumiant 

- Perkara yang anda mesti lakukan  
Jika anda mempunyai sebarang 
pertanyaan mengenai penggunaan 
ubat ini, tanya doktor, ahli farmasi 
atau jururawat anda. 
 

- Perkara yang anda tidak boleh 
lakukan 

Ubat ini telah diberi untuk anda sahaja. 
Jangan memberikannya kepada 
orang lain. Ianya mungkin 
membahayakan mereka, walaupuan 
mereka mengalami tanda-tanda 
penyakit yang sama dengan anda. 
 

- Perkara yang perlu diberi 
perhatian  
Memandu dan menggunakan jentera 
Olumiant tidak memberi sebarang 
kesan terhadap kebolehan anda 
memandu atau menggunakan jentera. 
 
Darah beku 
Olumiant boleh menyebabkan keadaan 
darah beku dibahagian kaki anda yang 
boleh bergerak ke paru-paru anda. 
Maklumkan kepada doktor anda 
dengan segera sekiranya anda 
mengalami gejala berikut: 
• Bengkak atau sakit pada sebelah 

kaki 
• Kehangatan atau kemerahan 

pada sebelah kaki 
• Sesak nafas yang tidak dijangka 
• Pernafasan laju 
• Sakit dada 

 
Kesan-kesan sampingan 
Sekiranya anda mengalami kesan 
sampingan yang serius seperti berikut, 
anda perlu segera berjumpa doktor: 

• mengi (berdehit atau bunyi 
nafas yang sempit) 

• pening teruk atau sakit 
kepala ringan 

• bengkak bibir, lidah atau tekak 
• gatal-gatal (gatal atau ruam kulit) 
• sakit perut yang teruk 

terutamanya disertai demam, 
loya dan muntah. 

• sakit dada atau sesak yang 
teruk (yang mungkin merebak 
ke lengan, rahang, leher, 
belakang) 

• sesak nafas 
• peluh sejuk 
• kelemahan pada sebelah 

lengan dan/atau kaki 
• percakapan yang tidak jelas 

Seperti semua ubat, ubat ini boleh 
menyebabkan kesan sampingan, 
walaupun bukan semua orang akan 
mengalaminya. 

Kesan sampingan yang serius 

Jangkitan seperti penyakit kayap 
dan radang paru-paru, yang 
mungkin menjejaskan sehingga 1 
dalam 10 orang: 

Beritahu doktor anda atau 
dapatkan rawatan perubatan dengan 
segera jika anda mengalami gejala-
gejala berikut yang mungkin 
merupakan tanda-tanda: 
• penyakit kayap (herpes zoster): 

ruam kulit berbisul yang sakit dan 
demam (sangat jarang berlaku 
pada atopic dermatitis dan jarang 
berlaku pada alopecia areata) 

• radang paru-paru: batuk 
berterusan, demam, sesak nafas, 
dan letih (ini jarang berlaku dalam 
atopic dermatitis dan alopecia 
areata) 

Radang paru-paru dan penyakit kayap 
yang serius adalah jarang berlaku. 
 
Kesan sampingan lain 

Sangat kerap berlaku (mungkin 
menjejaskan lebih dari 1 dalam 10 
orang): 
• jangkitan tekak dan hidung 
• paras lemak darah (kolesterol) 

tinggi yang dikesan melalui ujian 
darah 

 
Kerap berlaku (mungkin 
menjejaskan sehingga 1 dalam 10 

orang): 
• lepuh sejuk (herpes simplex) 
• jangkitan yang menyebabkan 

perut sakit atau cirit-birit 
(gastroenteritis) 

• jangkitan saluran kencing 
• bilangan platelet (sel yang terlibat 

dalam pembekuan darah) yang 
tinggi, yang dikesan melalui ujian 
darah (tidak kerap berlaku pada 
atopic dermatitis dan alopecia 
areata) 

• sakit kepala 
• perut tidak selesa (merasa loya, 

tidak kerap berlaku pada atopic 
dermatitis) 

• sakit perut (jarang berlaku 
pada alopecia areata) 

• paras enzim hati yang tinggi, yang 
dikesan melalui ujian darah (tidak 
kerap berlaku pada atopic 
dermatitis) 

• ruam 
• jerawat (tidak kerap berlaku 

pada rheumatoid arthritis) 
• peningkatan enzim yang dipanggil 

creatine kinase, yang dikesan 
melalui ujian darah (tidak kerap 
berlaku pada rheumatoid arthritis) 

• keradangan (bengkak) folikel 
rambut terutamanya di kawasan 
kulit kepala yang berkaitan 
dengan pertumbuhan semula 
rambut (diperhatikan dalam 
alopecia areata) 

 
Jarang berlaku (mungkin 
menjejaskan sehingga 1 dalam 100 
orang): 
• bilangan sel darah putih (neutrofil) 

yang rendah, yang dikesan melalui 
ujian darah 

• paras lemak darah (triglycerides) 
yang tinggi, yang dikesan memalui 
ujian darah 

• tahap enzim hati yang tinggi, yang 
dikesan melalui ujian darah (ini 
biasa berlaku pada alopecia 
areata) 

• peningkatan berat badan 
• bengkak pada muka 
• ruam gatal yang timbul akibat 

tindak balas alahan (urticaria) 
• penyumbatan salur darah dalam 

peparu (pulmonary embolism) 
• darah beku dalam saluran darah 

pada bahagian kaki atau pelvis 
yang dipanggil deep vein 

thrombosis (DVT) 
• diverticulitis (keradangan yang 

menyakitkan pada ruang kecil di 
lapisan usus anda) 

Kanak-kanak dan remaja 
- Polyarticular juvenile idiopathic 

arthritis, enthesitis-related arthritis 
and juvenile psoriatic arthritis: 
Dalam kajian ke atas kanak-kanak 
berumur 2 tahun dan ke atas yang 
menghidapi polyarticular juvenile 
idiopathic arthritis, enthesitis 
related arthritis dan juvenile 
psoriatic arthritis, sakit kepala 
adalah sangat kerap berlaku, 
bilangan sel darah putih rendah dan 
pembekuan darah dalam paru-paru 
adalah kerap berlaku (1 daripada 
setiap 82 kanak-kanak). 

- Paediatric atopic dermatitis: Dalam 
kajian ke atas kanak-kanak berumur 
2 tahun dan ke atas yang menghidapi 
atopic dermatitis, kesan sampingan 
adalah konsisten dengan yang dilihat 
pada pesakit dewasa dengan 
pengecualian kepada bilangan sel 
darah putih (neutrofil) yang rendah, 
yang lebih biasa berbanding orang 
dewasa. 

 
Sekiranya anda mengalami sebarang 
kesan sampingan, sila beritahu doktor 
atau ahli farmasi anda. Ini termasuk 
mana-mana kesan sampingan yang 
tidak disenaraikan dalam risalah ini. 
 
Anda boleh melaporkan apa-apa kesan 
sampingan atau kesan sampingan ubat- 
ubatan terus ke Pusat Pemantauan 
Kesan Advers Ubat Kebangsaan 
melalui laman web npra.gov.my 
[Consumer  Reporting Side Effects 
to Medicines (ConSERF) or Vaccines 
(AEFI)]. 
 
Cara Penyimpanan dan 
Pelupusan Olumiant 
- Penyimpanan 
Jauhi ubat ini daripada jangkauan 
dan penglihatan kanak-kanak. 

Simpan di bawah suhu 30°C. 

Jangan menggunakan ubat ini selepas 
tarikh luput yang tertera pada lepuh 
dan kotak selepas EXP. Tarikh luput 
merujuk kepada hari terakhir pada 
bulan tersebut. 

- Pelupusan 
Jangan buang sebarang ubat melalui 
air buangan atau sisa isi rumah. Sila 
bertanya kepada ahli farmasi anda 
mengenai cara untuk melupuskan ubat 
yang tidak diperlukan lagi. Langkah- 
langkah ini akan membantu 
melindungi alam sekitar. 
 
Maklumat Lanjut 

- Rupa dan warna produk 
Olumiant 2 mg film-coated tablets 
adalah tablet berwarna merah jambu 
cerah, 9 x 7.5 mm berbentuk bujur, 
dengan “Lilly” pada satu muka dan 
“2” pada muka yang bersebelahan. 

Olumiant 4 mg film-coated tablets 
adalah tablet berwarana merah jambu 
sederhana, 8.5 mm berbentuk bulat, 
dengan “Lilly” pada satu muka dan 
“4” pada muka yang bersebelahan. 
 
Tablet-tablet tersebut berbentuk bulat 
dan mempunyai bahagian sisi 
cembung (lekuk) untuk memudahkan 
anda mengambilnya. 
 
Olumiant 2 mg dan 4 mg boleh 
didapati dalam saiz pek 1 x 7 dan 4 x 
7 tablet dalam lepuh unit dos 
bertebuk. Bukan semua saiz pek 
dipasarkan. 
 

- Bahan-bahan kandungan 
- Bahan aktif ialah baricitinib. 

• Olumiant 2 mg film-coated 
tablets: Setiap biji tablet 
mengandungi 2 miligram 
baricitinib. 

• Olumiant 4 mg film-coated 
tablets: Setiap biji tablet 
mengandungi 4 miligram 
baricitinib. 

- Bahan tidak aktif 
Bahan-bahan lain adalah 
microcrystalline cellulose, 
croscarmellose sodium, (lihat 
“Kandungan natrium Olumiant”) 
magnesium stearate, mannitol, iron 
oxide red (E172), lecithin (soya) 
(E322), macrogol, poly (vinyl 
alcohol), talc dan titanium dioxide 
(E171). 

 
Kandungan natrium dalam Olumiant 
Ubat ini mengandungi natrium 

kurang dari 1 mmol (23 mg) setiap 
tablet, iaitu secara asasnya "bebas 
natrium". 
 

- Nombor MAL 
Olumiant 2 mg film-coated tablets – 
MAL18086128ARZ 
Olumiant 4 mg film-coated tablets – 
MAL18086127ARZ 
 
Pengilang 
Lilly del Caribe, Inc. 
12.6 KM 65th Infantry Road (PR01) 
Carolina, Puerto Rico (PR) 00985 
USA 
Pemegang Pendaftaran Produk 
Zuellig Pharma Sdn Bhd 
No. 15 Persiaran Pasak Bumi, 
Seksyen U8, Perindustrian Bukit 
Jelutong, 40150 Shah Alam, Selangor, 
Malaysia 

Tarikh Kemaskini RiMUP 
09/07/2025 
 
Nombor Siri 
NPRA (R1/AI5)17032025/006 
NPRA (R1/7) 19122023/213 

